
Léierziler
• um Radio/op der Tëlee déi relevant Informatiounen aus engem Bäitrag verstoen  

an zesummefaassen.
•	 seng	Meenung	a	seng	Gefiller	an	enger	Diskussioun	relativ	fléissend	ausdrécken	 

a begrënnen 
• d’Virdeeler an d’Nodeeler vum Internet mat Argumenter a Beispiller begrënnen
•	 erëmginn,	resuméieren,	wat	eng	Persoun	gesot	oder	geschriwwen	huet
•	 eng	mëndlech	Presentatioun	vun	engem	lëtzebuergeschsproochege	Medium maachen 

Beschreiwung	vum	Inhalt	vum	Dossier
Dësen	Dossier	sollt	ee	mam	Lauschtertext	iwwert	d’Vir-	an	Nodeeler	vum	Internet	
ufänken	an	duerno	op	d’Lauschtertexter	zum	Theema	Fakenews	iwwergoen.	Déi	
schrëftlech	Produktioun,	an	där	ee	mathëllef	vun	Textbausteng	seng	eege	Meenung	zu	
de	Vir-	an	Nodeeler	vum	Internet	ausdrécke	soll,	schléisst	dësen	Deel	vum	Dossier	of.	
Als	Liestexter	ginn	zwee	Artikelen	iwwert	de	Mediepluralismus	proposéiert.	An	deem	
Zesummenhang	geet	et	an	enger	gréisserer	mëndlecher	Produktioun	ëm	d’Presentatioun	
vun	engem	Lëtzebuerger	Medium	oder	enger	Rubrick	aus	engem	Medium.	Am	Volet	
Sprooch fënnt	een	informativ	Bäiträg	zum	Theema	„Lëtzebuergesch	léiere	mat	modernen	
Outilen	an	innovative	Methoden“	aus	engem	Magasinn	vum	Educatiounsministère.	Wat	
d’Literatur	ubelaangt,	ginn	et	dräi	kuerz	literaresch	Texter	vu	verschiddenen	Auteuren,	
déi	d’Theema	Medien	op	verschidden	Aart	a	Weisen	opgräifen.

Zousätzlech	Iddien

Fir	an	d’Theema	Fakenews	anzeféieren,	kéint	ee	mat	visuelle	Supporte	schaffen	an	zum	
Beispill	reell	a	fake	Fotoe	matenee	vergläiche	loossen.

An	de	Medie	changéiert	villes	séier,	dofir	ass	et	wichteg,	bei	der	Behandlung	vun	dësem	
Theema	ëmmer	um	neiste	Stand	ze	sinn	an	d’Dokumenter	an	d’Statistike	stänneg	
unzepassen.	Sou	kënnt	vu	PluriMedia	TNS	Ilres	all	sechs	Méint	en	neie	Sondage	iwwer	
d’Mediennotzung zu Lëtzebuerg eraus.

Et	kann	een	och	eng	vergläichend	Analys	vun	zwou	Presserevuen	(vun	zwou	
verschiddene	Radiosstatiounen)	maachen	oder	en	aktuelle	Sujet	aus	de	Medie	mat	der	
Aktualitéit	vu	virun	20	Joer	vergläichen	 
(https://play.rtl.lu/shows/lb/aktualiteit-virun-20-joer/episodes).

Theema: Medien
Ënnertheemen: Mediepluralismus, Mediennotzung, 
sozial Medien, sozial Netzwierker  

Kommentar Dossier 5
 Dossier5_Kommentar

Aner	Theemen,	déi	am	Kader	vun	dësem	Dossier	kéinten	interessant	sinn
En	anert	Theema,	dat	een	am	Kader	vun	dësem	Dossier	kéint	behandelen,	ass	dat	vu	
Reklammen	a	(Preventiouns-)	Campagnen	(z. B.	Verkéiersbond,	enovos,	mega	...).	 
Fir	Hypotheesen	ze	maachen	oder	sech	kritesch	zu	verschiddenen	Aspekter	vun	
deene	Reklammen	oder	Campagnen	ze	äusseren	(z. B.	Roll	vun	der	Fra,	ökologescht	
Bewosstsinn …),	muss	d’Material	och	net	onbedéngt	op	Lëtzebuergesch	sinn.	Als	
mëndlech	Produktioun	kéinten	d’Apprenanten	eng	Reklamm	oder	eng	Campagne	
(evtl.	aus	den	Hierkonftslänner)	presentéieren	an	hir	Meenung	derzou	soen.	Als	
schrëftlech	Produktioun	kéint	een	zum	Beispill	an	engem	Padlet	Biller	vu	witzegen	oder	
aussergewéinleche	Produite	weisen	an	d’Apprenanten	e	Slogan	dofir	fanne	loosse	resp.	
d’Slogane	kommentéiere	loossen.	 
 
E	Padlet	eegent	sech	generell	gutt,	fir	kleng	schrëftlech	Produktiounen	ze	sammelen,	well	
jiddereen	aus	der	Klass	all	d’Produktioune	gesinn	an	eventuell	och	kommentéiere	kann.	
Ausserdeem	kënnen	d’Apprenantë	sech	d’Verbesserunge	vun	der	Léierpersoun	esou	
ukucken.  

Grammatesch	Punkten
Am	Kontext	vun	dësem	Dossier	kéint	een	op	Verbe	mat	fixe	Prepositionalergänzungen	
agoen	(z. B.	handele	vun,	sech	interesséiere	fir,	sech	informéieren	iwwert	...).	

An	deem	Zesummenhang	kann	een	och	de	Gebrauch	vu	Pronominaladverben	(och	
heiansdo	Prepositionaladverbe	genannt,	z.	B.	dovun,	dofir,	doriwwer	…)	behandelen.		 

 Dossier5_Kommentar

Den Internet – Vir- an Nodeeler
Dossier5_HV_Internet

D’Iddi vun der éischter Uweisung ass, e Gesamtbild vun der Internetnotzung vun der 
ganzer Klass ze kréien. 
Wann d’Léierpersoun eng interaktiv Tafel mat Internetuschloss zur Verfügung huet, geet 
dat am beschte mat engem „Mentimeter“, deen d’Léierpersoun am Virfeld kreéiert huet.
D’Apprenantë fëllen d’Informatioune mat hirem Handy aus an et ass alles direkt op der 
interaktiver Tafel ze gesinn. 
Op enger normaler Tafel soll d’Léierpersoun déi zwou Froe plus d’Äntwertméiglechkeeten 
am Viraus notéieren. D’Apprenantë schreiwen hir Äntwerten direkt op d’Tafel.  

1. Äntwert op déi zwou Froen zu Ärer perséinlecher Internetnotzung.

2. Kuckt Iech d’Resultater op der Tafel un a kommentéiert se zesummen 
an der Klass. 

1. Firwat benotzt Dir den Internet? Sammelt Är Äntwerten an enger 
Wierderwollek op der Tafel.  

2.	Wéi	vill	Zäit	verbréngt	Dir	pro	Dag	privat	(net	fir	d’Aarbecht)	online?	
Maacht	e	Stréch	bei	Är	Äntwert	op	der	Tafel.	

 		 Ech	sinn	net	all	Dag	online.

  manner wéi 1 Stonn

  1 – 3 Stonnen

  méi wéi 3 Stonnen

An	eiser	Klass	gëtt	et	vill	Leit,	déi	...
Déi	meescht	Leit	...
Just	vereenzelt	Persounen	...
Ech	fannen	et	positiv/negativ,	datt	...	
Ech	fannen	et	beonrouegend,	datt	...	
Ech	hätt	net	geduecht,	datt	...
Et	ass	erstaunlech	ze	gesinn,	datt	…
Gefillsméisseg	hätt	ech	gesot,	datt	…
Vläicht	spillt	den	Alter	och	eng	Roll,	well	…	

Informatioun	fir	d’Léierpersoun:



MÄERZ 2023

Dossier5_HV_Internet

3. Kuckt d’Bild a lauschtert e kuerze Kommentar vum Radio.  
Sot duerno an engem oder zwee Sätz, ëm wat et geet. 

4.  Lauschtert de Kommentar nach eng Kéier a schreift eng 
 kuerz Äntwert op déi zwou Froen.

1.	Wat	sinn	der	Spriecherin	no	d’Vir-	an	d’Nodeeler	vun	deem	virtuelle	
Blummebouquet,	deen	si	geschéckt	kritt	huet?

2.	Wat	sinn	hirer	Meenung	no	allgemeng	d’Vir-	an	d’Nodeeler	vum	Internet	
a vun der virtueller Welt?

5. Vergläicht Är Äntwerten aus der Aufgab 4 a klenge Gruppen. 
Diskutéiert duerno zesummen, wat Dir perséinlech positiv an 
negativ um Internet an an der virtueller Welt fannt. 

Engersäits	…,	mee	anerersäits	…	
De	Virdeel/den	Nodeel	vum	Internet	besteet	eendeiteg	doran,	datt	…	
Wat	ech	positiv	um	Internet	fannen,	ass,	datt	…
Op	der	anerer	Säit	muss	een	awer	soen,	datt	…	

HV	Fakenews
SA	Stellungnam

Quell:	RTL,	APROPOS	 
vum	Bea	Kneip,	22.12.2020

Quell:	RTL,	APROPOS	 
vum	Bea	Kneip,	22.12.2020

Transkriptioun
Dossier5_HV_Internet_Transkriptioun

Fir	mäi	Gebuertsdag	hat	eng	léif	Frëndin	mir	eng	Foto	vun	engem	Blummebouquet	
geschéckt.	Leider	nëmme	virtuell,	sot	si,	an	awer	hunn	ech	mech	doriwwer	gefreet.	Dat	
Virtuellt,	dat	zemol	dëst	Joer	esou	vill	Plaz	an	eisem	Liewen	ageholl	huet,	huet	jo	seng	
Virdeeler	a	seng	Nodeeler.	Déi	digital	Blumme	brauche	kee	Waasser	a	bleiwen	esou	laang	
frësch,	wéi	de	Computer	net	ofstierzt.	A	punkto	Doft	an	organesch	Präsenz	bleiwen	se	
natierlech	hannert	dem	Original	zeréck.	Mä	villes	vun	deem,	wat	mir	am	sougenannte	
wierkleche	Liewe	mateneen	austauschen,	huet	jo	och	Symbolcharakter,	an	dee	bleift	am	
virtuelle	Raum	erhalen.	Am	Fong	huet	alles,	wat	mir	op	eisem	groussen	oder	klengen	Ecran	
gesinn,	e	Pendant	an	der	physescher	Welt.	Mir	kënne	virtuell	matenee	poteren,	um	Internet	
akafen	oder	un	Evenementer	deelhuelen,	déi	an	Zäite	vu	Corona	zum	Gléck	dacks	gestreamt	
ginn.	Heiansdo	ass	et	schued,	dass	een	net	kann	op	der	Plaz	sinn,	op	der	anerer	Säit	ass	et	
gutt,	dass	deen	een	oder	anere	virtuelle	Lynchmob	op	de	sozialen	Netzwierker	verschwënnt,	
wann	een	de	Computer	ausmécht ...

Den	Internet	huet	awer	och	seng	Limitatiounen.	Homeschooling	ass	an	dësen	Zäiten	
e	Rettungsreef,	mä	Millioune	vu	Schüler	uechter	d’Welt	hu	kee	Computer	a	keen	
Internetuschloss.	Vill	eeler	Leit	fannen	sech	am	digitale	Liewen	net	gutt	zurecht.	An	am	
Internet	fënnt	een	eng	Hellewull	un	Informatiounen,	allerdéngs	net	ëmmer	korrekt	an	och	
net	ëmmer	komplett.

 
Quell:	RTL,	APROPOS	vum	Bea	Kneip,	22.12.2020

Léisungen
Dossier5_HV_Internet_Léisungen

3. Kuckt d’Bild a lauschtert e kuerze Kommentar vum Radio.  
Sot duerno an engem oder zwee Sätz, ëm wat et geet. 

4.  Lauschtert de Kommentar nach eng Kéier a schreift  
eng kuerz Äntwert op déi zwou Froen.

Zum	Beispill: 
D’Spriecherin	krut	e	virtuelle	Blummebouquet	fir	hire	Gebuertsdag	geschenkt.	
Si	mécht	sech	doropshi	Gedanken	iwwert	d’Vir-	an	d’Nodeeler	vun	der	virtueller	
Welt. 

1.	D’Virdeeler	vum	virtuelle	Blummebouquet:	Déi	digital	Blumme	
brauche	kee	Waasser	a	bleiwen	esou	laang	frësch, wéi de Computer 
net	ofstierzt. 
D’Nodeeler	vum	virtuelle	Blummebouquet:	D’Blumme	richen	net	
esou	gutt	a	se	sinn	och	net	wierklech	do.		

2.	D’Virdeeler	vum	Internet:	De	Symbolcharakter	bleift	am	virtuelle	
Raum	erhalen.	Et	kann	ee	virtuell	matenee	poteren,	um	Internet	
akafen	oder	un	Evenementer	deelhuelen.	Et	kann	een	de	Computer	
ausmaachen,	wann	ee	wëll.	 
D’Nodeeler	vum	Internet:	Homeschooling	ass	gutt,	mee	Millioune	vu	
Schüler	op	der	Welt	hu	kee	Computer	a	keen	Internetuschloss.	Vill	
eeler	Leit	ginn	am	digitale	Liewen	net	gutt	eens.	Am	Internet	fënnt	ee	
ganz	vill	Informatiounen;	déi	sinn	allerdéngs	net	ëmmer	korrekt	an	
och	net	ëmmer	komplett.

Quell:	RTL,	APROPOS	 
vum	Bea	Kneip,	22.12.2020

Quell:	RTL,	APROPOS	
vum	Bea	Kneip,	22.12.2020

Fakenews
Dossier5_HV_Fakenews

1.  Wat verstitt Dir ënnert dem Begrëff „Fakenews“? Sammelt Iddien a Beispiller  
 an der Klass. 

2. Lauschtert dee kuerze Bäitrag vun der Politologin Léonie de Jonge 
zum Theema Fakenews e puermol a completéiert den Text.

An éischter Instanz sinn d’Fakenews Meenungen, déi als Noriichte verpaakt ginn, mee déi awer 
tatsächlech guer net stëmmen. Et geet also ëm Hallefwouerechten a Falschmeldungen, déi geziilt an 
d’Welt gesat ginn, ____ __ ____ ____ ____________ an hir Meenungen ze beaflossen. 
Fakenews ass natierlech elo keen neit Phenomeen, mee duerch d’Digitaliséierung a virun allem och 
duerch déi sozial Netzwierker ____ ____ ____________ ____ ____________ an huet ëmmer méi 
eng zentral Roll ageholl an eiser politescher Debatt. An dat ass besonnesch de Fall, wa Fakenews 
net just vun de Säiten, mee wierklech vum Zentrum vun der politescher Muecht verspreet ginn. 
Denkt zum Beispill un den Donald Trump, deen als President konsequent Fakenews a 
Verschwörungstheorien ____ __ ____ ____________ ____, wat natierlech vill méi en Impakt huet, 
wéi wann en eenzele Bierger dat géif maachen.  
Et gëtt awer e wichtegen Ënnerscheed tëschent Verschwörungstheorien a Fakenews an dat huet 
mat der Absicht vum Distributeur ze dinn. Also Leit, déi Verschwörungstheorien an d’Welt setzen, 
maachen dat dacks ____ ____________ ____________, si gleewen un dat, wat se soen. Mee Leit, 
déi bewosst Fakenews an d’Welt setzen, maachen dat, fir politesche Gewënn doraus ze schloen. 
Natierlech ass deen Ënnerscheed net ëmmer sou schwaarz-wäiss, awer et ass immens wichteg, ____ 
____ ____________ ____ ____________ a fir ze verstoen, wéi Fakenews genotzt ginn.  
An dat bréngt mech bei mäin zweete Punkt: Beim Begrëff „Fakenews“ handelt et sech net just ëm 
Desinformatioun, mee och ëm eng Aart Kampfbegrëff, ____ ____ ____________ ____________ 
____ __ ____________ ____ ____________. Also Politiker wéi den Donald Trump benotzen de 
Begrëff nämlech als eng Waff an an Däitschland kenne mer de Begrëff „Lügenpresse“.  
Wat gemengt ass, ass dass déi do uewe ____________ __ ____________ ____________, fir d’Leit 
ze manipuléieren. Et gëtt also bewosst e Feindbild kreéiert. De Journalist als Volleksverréider, 
an d’Zil dovun ass, fir d’Vertrauen an d’Medien ze ënnergruewen. Wa mer also vu Fakenews 
schwätzen, da mengen ech engersäits Desinformatioun an anerersäits dann dee Kampfbegrëff.

Quell: De Video gouf am Kader vun enger Gespréichsronn zum Theema „Fake und Fakten – Medien im digitalen 
Zeitalter“, organiséiert vun der Zäitschrëft forum a Kooperatioun mam Trifolion Iechternach, den 21. Mee 2021 
opgeholl, 0:04-2:12.

Quell: Léonie de Jonge / 
forum, 21.05.2021

Dossier5_HV_Fakenews

3.  Liest de Bäitrag elo nach eng Kéier an ënnersträicht déi wichtegst 
Informatiounen.

5. Lauschtert den Interview mam Mister Science 
iwwert Fakenews. Wat fir Froe ginn am Interview 
beäntwert? Kräizt se un.

  Wéi erkennt ee Fakenews?

  Zënter wéini ginn et Fakenews?

  Wéi kann een iwwerpréiwen, ob eng Noriicht gefaked ass oder net?

  Wéi gi Fakenews verbreet? 

  Wat ass den Ënnerscheed tëschent enger richteger an enger „fake“ Noriicht?

  Wat ass d’Definitioun vun engem Algorithmus?

  Wat hunn Abrëllswitzer mat Fakenews ze dinn?

6.  Lauschtert den Interview nach eng Kéier an notéiert Stéchwierder 
zu de Froen, déi am Interview beäntwert ginn. Vergläicht duerno 
a klenge Gruppen an ergänzt d’Stéchwierder.

4. Vergläicht mat Ärem Noper / Ärer Nopesch a resuméiert de Bäitrag 
zesumme mëndlech.

Am Ufank seet d’Politologin, datt …
Si erkläert, datt …
D’Politologin mécht op … opmierksam.
Si weist op … hin.
Ënnert dem Begrëff „Fakenews“ versteet si …

© Les 2 Musées de la Ville de Luxembourg

Quell: RTL, REPORTAGE 
Mister Science, 01.04.2021

Quell: RTL, REPORTAGE 
Mister Science, 01.04.2021



MÄERZ 2023

Dossier5_HV_Fakenews

Informatioun fir d’Léierpersoun: 

Gitt op www.padlet.com a kreéiert e Padlet no dësem Modell:

7. Schafft a klenge Gruppen a formuléiert mathëllef vun de Stéchwierder eng 
Äntwert op déi verschidde Froen. Notéiert Är Äntwerten an e Padlet, deen 
Ären Enseignant / Är Enseignante virbereet huet. 

Hallefwouerecht (f) 

Falschmeldung (f) 

geziilt 

manipuléieren 

verstäerken 

verspreeën 

Verschwörungstheorie (f) 

eppes an d’Welt setzen 

Absicht (f)

Iwwerzeegung (f) 

aus eppes Gewënn schloen 

den Ënnerscheed ënnersträichen 

Kampfbegrëff (m) 

een oder eppes diskreditéieren 

Géigner (m) 

Waff (f) 

Volleksverréider (m) 

d’Vertrauen ënnergruewen 

Vocabulaire
Dossier5_HV_Fakenews_Vocabulaire

Fakenews a Verschwörungstheorien, Léonie de Jonge

Vocabulaire
Dossier5_HV_Fakenews_Vocabulaire

sech uleeën 

iwwerpréiwen 

ursprénglech 

Quell (f) 

glafwierdeg 

Zeienausso (f) 

Ausso (f) 

verstäerken 

erëmspigelen

Fakenews, Mr Science 

Transkriptioun
Dossier5_HV_Fakenews_Transkriptioun

 Wéi erkennen ech Fakenews an de Medien? Eng Saach, un déi mer 
wëssenschaftlech erugoe kënnen, zesumme mam Mister Science. Salut Joseph!

 Salut Tom!

 Wéi leeën ech mech dann elo am beschten un, fir ze mierken, ob eng Noriicht 
„fake“ ass?

 En éischte Reflex sollt sinn: Kléngt dat ze gutt, fir wouer ze sinn, oder ze bizarr, 
ze skandaléis? Da sollt ee scho mol skeptesch sinn. Kléngt et credibel, kann een 
trotzdeem nach e puer Saachen iwwerpréiwen.

 Zum Beispill?

 Et ass zum Beispill wichteg, dräi Saachen ze iwwerpréiwen, nämlech wien den 
Auteur ass, wou d’Informatioun ursprénglech hierkënnt a wat d’Quelle sinn.

Méi konkreet stellen sech do Froe wéi: Ass den Auteur eng reell Persoun an ass se 
glafwierdeg? Gouf d’Informatioun just op soziale Medien oder op engem Medien- an 
Institutiounssite verëffentlecht? A baséieren déi genannte Fakten op iwwerpréifbaren 
a seriöe Quellen? 
Änlech Prinzippie gëllen, fir Fotoen oder Videoen ze iwwerpréiwen.

 Dat kléngt alles no vill Aarbecht. Geet et net vläicht och e bësse méi einfach?

 Et kann een z. B. um Internet mol d’Informatioun aginn, plus d’Stéchwuert 
„Faktencheck“. Mëttlerweil hu vill Noriichtenagencen, sozial Medien an och 
onofhängeg ONGen esou Faktencheck-Ekippen, déi just Informatiounen, Fotoen 
a Videoen iwwerpréiwen. Am Artikel op science.lu hu mir der iwwregens e puer 
uginn. Do ass och e Link op en Online-Test, deen engem verréit, wéi gutt ee selwer 
am Ëmgang mat Noriichten um Internet ass.

 Gëtt et nach eppes, op dat een oppasse sollt?

 Journaliste si Professioneller, déi an der Reegel methodesch virginn, fir 
Informatiounen ze verschaffen. Si benotze Statistiken an aner Dokumenter an 
Donnéeën, Zeienaussoen an Aussoe vun Experten, an dat fir en Theema vu 
méiglechst ville Säiten ze beliichten. Eng Fakenews konzentréiert sech awer par 
contre dacks op just een Aspekt oder een Argument, wat meeschtens dann och just 
eng Meenung ass.

 A wann dat der eegener Meenung entsprécht, gleeft een der Informatioun och wuel 
éischter?

Quell: RTL, REPORTAGE Mister Science, 01.04.2021



MÄERZ 2023

Dossier5_HV_Fakenews_Transkriptioun

 Jo, et ass wichteg, dass engem dat bewosst ass, an dass dësen Effekt duerch 
Algorithme vu Sichmaschinnen oder soziale Medien ëmmer méi verstäerkt gëtt. Dofir 
soll een och skeptesch sinn, wann een eppes proposéiert kritt, wat engem seng eege 
Meenung erëmspigelt. 
Wéi déif een a senger eegener Internetblos stécht, kann een iwwregens och mat dem 
Filterbubble Online-Test vum Zentrum fir politesch Bildung nopréiwen.

 Kéint een also duerch Abrëllswitzer léieren, Fakenews besser ze erkennen?

 Jo, Wëssenschaftler vun der Uni Lancaster hunn dat och ënnersicht a 
festgestallt: Abrëllswitzer hu verschidde Gemeinsamkeete mat bewosst gestreete 
Falschmeldungen, also Fakenews, an ënnerscheeden sech op där anerer Säit däitlech 
vu seriöen Noriichten. 
Abrëllswitzer kéinten also an Zukunft hëllefen, Algorithmen ze trainéieren, fir 
Fakenews am Internet besser ze erkennen. Et gëtt also och an dësem Beräich vill 
spannend Fuerschung!

 Do hu mer erëm eppes bäigeléiert. De Mister Science, Joseph Rodesch, och op 
radio.rtl.lu.

 Quell: RTL, REPORTAGE Mister Science, 01.04.2021

Léisungen

2. Lauschtert dee kuerze Bäitrag vun der Politologin Léonie de Jonge 
zum Theema Fakenews e puermol a completéiert den Text.

An éischter Instanz sinn d’Fakenews Meenungen, déi als Noriichte verpaakt ginn, mee déi 
awer tatsächlech guer net stëmmen. Et geet also ëm Hallefwouerechten a Falschmeldungen, 
déi geziilt an d’Welt gesat ginn, fir d’Leit ze manipuléieren an hir Meenungen ze 
beaflossen. 
Fakenews ass natierlech elo keen neit Phenomeen, mee duerch d’Digitaliséierung a virun 
allem och duerch déi sozial Netzwierker gëtt dat Phenomeen awer verstäerkt an huet 
ëmmer méi eng zentral Roll ageholl an eiser politescher Debatt. An dat ass besonnesch de 
Fall, wa Fakenews net just vun de Säiten, mee wierklech vum Zentrum vun der politescher 
Muecht verspreet ginn. 
Denkt zum Beispill un den Donald Trump, deen als President konsequent Fakenews a 
Verschwörungstheorien an d’Welt gesat huet, wat natierlech vill méi en Impakt huet, wéi 
wann en eenzele Bierger dat géif maachen.  
Et gëtt awer e wichtegen Ënnerscheed tëschent Verschwörungstheorien a Fakenews an dat 
huet mat der Absicht vum Distributeur ze dinn. Also Leit, déi Verschwörungstheorien an 
d’Welt setzen, maachen dat dacks mat voller Iwwerzeegung, si gleewen un dat, wat se 
soen. Mee Leit, déi bewosst Fakenews an d’Welt setzen, maachen dat, fir politesche Gewënn 
doraus ze schloen. 
Natierlech ass deen Ënnerscheed net ëmmer sou schwaarz-wäiss, awer et ass immens 
wichteg, fir den Ënnerscheed ze ënnersträichen a fir ze verstoen, wéi Fakenews genotzt 
ginn.  
An dat bréngt mech bei mäin zweete Punkt: Beim Begrëff Fakenews handelt et sech net 
just ëm Desinformatioun, mee och ëm eng Aart Kampfbegrëff, fir de politesche Géigner 
oder d’Press ze diskreditéieren. Also Politiker wéi den Donald Trump benotzen de Begrëff 
nämlech als eng Waff an an Däitschland kenne mer de Begrëff „Lügenpresse“. Wat gemengt 
ass, ass dass déi do uewe systematesch d’Medie benotzen, fir d’Leit ze manipuléieren. 
Et gëtt also bewosst e Feindbild kreéiert. De Journalist als Volleksverréider, an d’Zil dovun 
ass, fir d’Vertrauen an d’Medien ze ënnergruewen. Wa mer also vu Fakenews schwätzen, da 
mengen ech engersäits Desinformatioun an anerersäits dann dee Kampfbegrëff.

Quell: De Video gouf am Kader vun enger Gespréichsronn zum Theema „Fake und Fakten – Medien im 
digitalen Zeitalter“, organiséiert vun der Zäitschrëft forum a Kooperatioun mam Trifolion Iechternach, 
den 21. Mee 2021 opgeholl, 0:04-2:12.

Quell: Léonie de Jonge / 
forum, 21.05.2021

5.  Lauschtert den Interview mam Mister Science iwwert Fakenews.  
Wat fir Froe ginn am Interview beäntwert? Kräizt se un.

  Wéi erkennt ee Fakenews?

  Zënter wéini ginn et Fakenews?

  Wéi kann een iwwerpréiwen, ob eng Noriicht gefaked ass oder net?

  Wéi gi Fakenews verbreet? 

  Wat ass den Ënnerscheed tëschent enger richteger an enger „fake“ Noriicht?

  Wat ass d’Definitioun vun engem Algorithmus?

  Wat hunn Abrëllswitzer mat Fakenews ze dinn?

Dossier5_HV_Fakenews_LéisungenLéisungen

X

X

X

X

Quell: RTL, REPORTAGE 
Mister Science, 01.04.2021

Mediepluralismus 
Dossier5_LV_Mediepluralismus

D’Iddi vun der éischter Uweisung ass, e Gesamtbild vun der Mediennotzung vun der 
ganzer Klass ze kréien.  
Wann d’Léierpersoun eng interaktiv Tafel mat Internetuschloss zur Verfügung huet, 
geet dat am beschte mat engem „Mentimeter“, deen d’Léierpersoun am Virfeld kreéiert 
huet. D’Apprenantë fëllen d’Informatioune mat hirem Handy aus an et ass alles direkt op 
der interaktiver Tafel ze gesinn.  
Op enger normaler Tafel soll d’Léierpersoun déi dräi Froe plus d’Äntwertméiglechkeeten 
am Viraus notéieren. D’Apprenantë schreiwen hir Äntwerten direkt op d’Tafel. 

1.  Äntwert op d’Froen zu Ärer Mediennotzung a schwätzt duerno an der Klass 
zesummen iwwert d’Resultater vun der Ëmfro.

1. Wéi informéiert Dir Iech iwwert d’Aktualitéit? Maacht e Stréch bei Är 
Äntwert(en) op der Tafel.  

   Printzeitung  

   Onlinezeitung 

   Radio 

   Tëlee 

   Anerer 

2. A wat fir enger Sprooch liest/lauschtert/kuckt Dir am meeschten d’Noriichten? 
Sammelt Är Äntwerten an enger Wierderwollek op der Tafel.

3. Notéiert déi dräi Lëtzebuerger Medien, déi Iech als éischt afalen.   

2.  Liest den Titel vum Artikel. Wat kann deen Titel bedeiten? Maacht Hypotheesen iwwert  
den Inhalt vum Artikel. Schafft zu zwee. Vergläicht duerno mat deenen aneren.

Informatioun fir d’Léierpersoun:

Den 9. Oktober 2020 huet de Radio 
ARA – déi eenzeg onofhängeg 
Radiostatioun zu Lëtzebuerg – eng 
Podiumsdiskussioun organiséiert. 
Den Theema: Mediepluralismus zu 
Lëtzebuerg. D’Fro am Vierdergrond: Ass 
et fënnef vir zwielef an ass et eis lescht 
Chance, mat Reglementatiounen ewéi 
dem neie Pressegesetz vun 2020, fir e 
faire Wettbewerb um Lëtzebuerger 
Mediemarché ze suergen? Zënter 
1969 gëtt d’Medielandschaft vum klenge 
Grand-Duché vun engem Haus staark 

dominéiert: dem RTL Lëtzebuerg, deen 
zur Duechtergesellschaft CLT-UFA vum 
internationalen RTL Group gehéiert. 
Sief et um Radio, op der Tëlee oder 
um Internet – wien um neiste Stand 
wëllt bleiwen, dee kënnt (quasi) net 
laanscht RTL. Mee wéi ass et mat deenen 
anere grousse Medienhaiser? Kënne si 
beim Noriichte-Maachen iwwerhaapt 
mathalen, oder hält RTL (s)eng 
Monopolstellung, déi dach iergendwéi 
net ze iwwersinn ass? Froen, déi och 
op anere Plazen déck diskutéiert ginn.

©Autisme Luxembourg a.s.b.l. Text: Laura Tommassini

4. Wou läit d’Problematik vun der Lëtzebuerger  
Medielandschaft? Sot et an Ären eegene Wierder.

3.  Liest elo d’Introduktioun vum Artikel a markéiert d’Haaptfroen, iwwert déi 
op der Podiumsdiskussioun geschwat soll ginn.

Den 9. Oktober 2020 huet de Radio 
ARA – déi eenzeg onofhängeg 
Radiostatioun zu Lëtzebuerg – eng 
Podiumsdiskussioun organiséiert. 
Den Theema: Mediepluralismus zu 
Lëtzebuerg. D’Fro am Vierdergrond: Ass 
et fënnef vir zwielef an ass et eis lescht 
Chance, mat Reglementatiounen ewéi 
dem neie Pressegesetz vun 2020, fir e 
faire Wettbewerb um Lëtzebuerger 
Mediemarché ze suergen? Zënter 
1969 gëtt d’Medielandschaft vum klenge 
Grand-Duché vun engem Haus staark 

dominéiert: dem RTL Lëtzebuerg, deen 
zur Duechtergesellschaft CLT-UFA vum 
internationalen RTL Group gehéiert. 
Sief et um Radio, op der Tëlee oder 
um Internet – wien um neiste Stand 
wëllt bleiwen, dee kënnt (quasi) net 
laanscht RTL. Mee wéi ass et mat deenen 
anere grousse Medienhaiser? Kënne si 
beim Noriichte-Maachen iwwerhaapt 
mathalen, oder hält RTL (s)eng 
Monopolstellung, déi dach iergendwéi 
net ze iwwersinn ass? Froen, déi och 
op anere Plazen déck diskutéiert ginn.

5.  Liest elo den Extrait vum Artikel. Wat si wichteg Stéchwierder oder 
Sazdeeler, fir d’Situatioun vun de Medien zu Lëtzebuerg an am Kontext 
vum Theema Mediepluralismus ze beschreiwen? Markéiert se am Text a 
vergläicht mat Ärem Noper.

Quell: De ganzen Artikel fannt Dir am digitale Magasinn Konterbont, Ausgab 01/2021.  
An där Ausgab vum Konterbont fannt Dir ënner anerem och Informatiounen zum neie 
Pressegesetz, dat hei ernimmt gëtt, grad ewéi verschidde Meenungen dozou.

6. Äntwert op d’Froen. Diskutéiert zu zwee.

1. Firwat kann een d’Medielandschaft vu Lëtzebuerg als räich bezeechnen? Firwat ass dat 
iwwerraschend?

2. Et geet rieds vun Diversitéit a Konzentratioun. Wéi kann een déi zwee Begrëffer an der 
Lëtzebuerger Medielandschaft erklären?

3. Firwat ass RTL de Leader, wat d’Verbreedung vu schnellen Informatiounen ugeet? 

Fir d’drëtte Kéier gouf 2020 den internationale 
Media Pluralism Monitor publizéiert, deen 
op europäeschem Niveau analyséiere soll, 
wéi et an all Land ëm d’Vilfältegkeet vum 
Mediemarché steet. Den Dr. Raphaël Kies an de 
Mohamed Hamdi vun der Uni Lëtzebuerg ware 
responsabel, fir d’Situatioun zu Lëtzebuerg 
ze beschreiwen an hunn hir Resultater an 
engem ëffentleche Rapport matgedeelt. Als 
iwwerraschend räich bezeechnen déi zwee 
Professeren d’Medielandschaft vum Grand-
Duché. Mat fënnef Dageszeitungen, enger 
Gratis-Zeitung an enger Partie Magasinner ass 
de Printsecteur wuel deen diversifizéiertsten 
am Land; direkt hanndru kënnt d’Radio-
Branche, déi sech aus siwe private Senderen 
an dem 100,7, deen als soziokulturelle Sender 
eng ëffentlech Missioun ze erfëllen huet, 
zesummesetzt. Mee och op der Tëlee huet 
Lëtzebuerg esou muenches ze bidden: hei 
deelen sech véier Lokalsenderen an zwee 
national Broadcaster d’Opmierksamkeet vum 
Public.

Et däerft een awer net iwwersinn, datt trotz 
iwwerflächlecher Diversitéit eng staark 
Konzentratioun um Marché besteet, heescht 
et am Rapport, well de Gros vum Printsecteur 
am Land zu nëmmen zwee Verlagshaiser 
gehéiert – Editpress a Saint-Paul –, wärend 
déi gesamt audiovisuell Branche vun RTL 
dominéiert gëtt. 

Op d’Fro, ob RTL par Rapport zu deenen 
anere Gruppen dann eng Monopolstellung 
vertrëtt, äntwert de Raphaël Kies: „De Fait, 
datt RTL esouwuel um Radio ewéi och op der 
Tëlee an online present ass, féiert dozou, datt 
hir Positioun sécherlech a gewëssener Hisiicht 
renforcéiert gëtt.“ Et ass wouer, datt RTL méi 
wéi visibel ass, wann et ëm d’Distributioun 
vun Informatiounen an Aktualitéiten geet. 
Mat News an dräi Sproochen duerch 
d’Online-Plattformen RTL.lu, RTL Today 
op Englesch an dem franséischsproochege 
5minutes.lu, erreecht de Grupp e Gros vun 
der Lëtzebuerger Gesellschaft an ass domat 
Leader, wat d’Verbreedung vu schnellen 
Informatiounen ugeet.

Copyright: Autisme Luxembourg a.s.b.l.
Text: Laura Tomassini

7.  Completéiert mat den Informatiounen aus dem Text déi Lëtzebuerger 
Medielandschaft an dëser Illustratioun oder kreéiert eng eegen Illustratioun. 
Sicht eventuell nach weider Informatiounen iwwert déi verschidde Medien zu 
Lëtzebuerg. Schafft a klenge Gruppen. 

9.  Liest elo fir d’éischt d’Froen. Liest duerno de ganzen 
Artikel a markéiert d’Äntwerten am Text. 

Froen:

1. A wat fir Beräicher ginn et virun allem positiv Resultater? 

2. Wouran hunn déi meescht Länner negativ Resultater?

3. Wat hunn d’Chercheuren analyséiert, fir erauszefannen, datt ëmmer manner Acteuren sech de 
Mediemaart deelen?

4. Stëmmt et, datt de Pluralismus eppes mat der Gréisst vum Land ze dinn huet? 
Wann net, wéi kann een dat beweisen?

5. Wat ass ee vun den Haaptgrënn fir dat schlecht Resultat vu Lëtzebuerg a Saache Pluralismus?

6. Wat ass d’Aufgab vun der ALIA (Autorité luxembourgeoise indépendante de l’audiovisuel)?

7. Firwat kann d’ALIA d’Situatioun net ganz beurteelen?

8. Wéi nennt den Artikel de Fakt, datt déi grouss Mediegruppen dacks a ville Medie present sinn?

Dossier5_LV_Mediepluralismus

8.  Liest d’Introduktioun vun engem Bäitrag aus dem Joer 2016, 
deen dat selwecht Theema behandelt an iwwert déi Lëtzebuerger 
Medielandschaft am europäesche Kontext schwätzt. 

Screenshot vun

https://www.100komma7.lu/article/
aktualiteit/mediepluralismus-net-
garanteiert, 22.03.22 

©

19 EU-Memberstaaten huet den „Zentrum 
fir Mediepluralismus a Mediefräiheet“ 
vum Universitéitsinstitut zu Florenz a 
sengem Mediepluralismus-Monitor 2015 
ënner d’Lupp geholl. An de Beräicher 
Meenungsfräiheet an Onofhängegkeet vun 
der Politik schneiden déi meescht Länner 
gutt of. Opfalend negativ sinn d’Resultater 
a ville Länner bei der Pluralitéit vum 
Medie-Marché.

D’Chercheuren hunn zwee Haaptkrittären 
analyséiert: D’Transparenz vun de 
Besëtzverhältnisser am Mediesecteur an 
déi effektiv Konzentratioun vum Maart. 
Hir Conclusioun: Ëmmer manner Acteure 
géife sech an den analyséierte Länner de 
Maart vun Tëlee, Radio, Zeitungen an 
Online-Contenu deelen. A fënnef Länner, 
dorënner nieft Lëtzebuerg och Polen a 
Spuenien, sinn d’Mediesecteuren der Etüd 
no am stäerkste konzentréiert.

Pluralismus och a klenge Länner 
méiglech

Datt Lëtzebuerg d’Negativlëscht mat 
uféiert, hätt net onbedéngt eppes mat 
der Gréisst vum Land ze dinn. Intuitiv 
kéint ee mengen, datt op engem klenge 
Marché net vill Plaz ass fir eng Multitude 

Mediepluralismus net garantéiert!

Quell: Text vum Pia Oppel fir de Radio 100,7, 01.04.2016, gekierzt an un déi nei Schreifweis adaptéiert.  
De ganzen Text an den Audio dozou fënnt een hei:
https://www.100komma7.lu/article/aktualiteit/mediepluralismus-net-garanteiert

vu Medienofferen. Dogéint schwätzt 
awer, datt grad kleng Länner wéi Malta, 
Kroatien a Slowenien der Etüd no a Saache 
Pluralismus am beschten ofschneiden.

Als ee wichtege Facteur fir dat 
Lëtzebuerger Resultat gi Schwaachpunkten 
am Konkurrenzrecht genannt. De 
Lëtzebuerger Konkurrenzrot kontrolléiert 
Fusiounen nom Krittär vun der dominanter 
Maartpositioun, spezifesch Reegele 
fir de Mediesecteur ginn et awer keng, 
sou de Constat. An déi onofhängeg 
Autoritéit ALIA géif de Secteur vun den 
audiovisuelle Medien zwar iwwerwaachen, 
fir hir Aarbecht géif et awer net just 
u Personal, mee och un engem legale 
Kader feelen, op deen d’ALIA sech kéint 
bezéien, fir d’Problematik vun der Maart-
Konzentratioun ze beurteelen.

Konkurrenzrecht net adaptéiert

Iwwerdeems géif et keng Reegele ginn, fir 
eng medieniwwergräifend Konzentratioun 
ze kontrolléieren. Effektiv sinn déi grouss 
Mediegruppen Editpress, Saint-Paul an 
RTL dacks a ville Medie present: vun 
Zeitung, Radio, Tëlee bis Internet. Kuckt 
een d’Medien eenzel, ass d’Konzentratioun 
am Radioberäich am stäerksten.

Vocabulaire
Dossier5_LV_Mediepluralismus_Vocabulaire

RTL. De Kinnek ënner de Medien oder just ee vu villen?

Mediepluralismus net garantéiert

onofhängeg

Vierdergrond (m)

Wettbewerb (m)

fir eppes suergen

um neiste Stand bleiwen 

net laanscht ee kommen

mathale kënnen

eppes iwwersinn

diversifizéiert

eppes erfëllen/eng Missioun 
erfëllen

eppes ze bidden hunn

iwwerflächlech

een erreechen

engem Risiko ausgesat sinn 

eppes ënnert d’Lupp huelen 

Meenungsfräiheet (f)

Onofhängegkeet (f)

gutt ofschneiden 

Besëtzverhältnisser (pl)

eng Lëscht uféieren 

Schwaachpunkt (m)

iwwerwaachen

un eppes feelen

sech op een/eppes bezéien 

beurteelen 

medieniwwergräifend

Léisungen
Dossier5_LV_Mediepluralismus_Léisungen

4. Wou läit d’Problematik vun der Lëtzebuerger  
Medielandschaft? Sot et an Ären eegene Wierder.

5.  Liest elo den Extrait vum Artikel. Wat si wichteg Stéchwierder oder 
Sazdeeler, fir d’Situatioun vun de Medien zu Lëtzebuerg an am Kontext 
vum Theema Mediepluralismus ze beschreiwen? Markéiert se am Text a 
vergläicht mat Ärem Noper.

Zum Beispill: 

Et gëtt am Moment kee faire Wettbewerb um Lëtzebuerger Mediemarché. / 
Déi verschidde Konkurrenten um Lëtzebuerger Mediemarché sinn net gläich 
staark. / RTL Lëtzebuerg dominéiert de Lëtzebuerger Mediemarché.

- iwwerraschend räich 
- de Printsecteur ass deen diversifizéiertsten (Secteur) 
- d’Radio-Branche, déi sech aus ... Senderen zesummesetzt 
- Och op der Tëlee huet Lëtzebuerg sou munches ze bidden. 
- iwwerflächlech Diversitéit 
- staark Konzentratioun

7.  Completéiert mat den Informatiounen aus dem Text déi Lëtzebuerger 
Medielandschaft an dëser Illustratioun oder kreéiert eng eegen Illustratioun. 
Sicht eventuell nach weider Informatiounen iwwert déi verschidde Medien zu 
Lëtzebuerg. Schafft a klenge Gruppen. 

9.  Liest elo fir d’éischt d’Froen. Liest duerno de ganzen 
Artikel a markéiert d’Äntwerten am Text. 

Dossier5_LV_Mediepluralismus_LéisungenLéisungen

19 EU-Memberstaaten huet den „Zentrum fir Mediepluralismus a Mediefräiheet“ vum 
Universitéitsinstitut zu Florenz a sengem Mediepluralismus-Monitor 2015 ënner d’Lupp 
geholl. (1) An de Beräicher Meenungsfräiheet an Onofhängegkeet vun der Politik 
schneiden déi meescht Länner gutt of. (2) Opfalend negativ sinn d’Resultater a ville 
Länner bei der Pluralitéit vum Medie-Marché. 

(3) D’Chercheuren hunn zwee Haaptkrittären analyséiert: D’Transparenz vun de 
Besëtzverhältnisser am Mediesecteur an déi effektiv Konzentratioun vum Maart. 
Hir Conclusioun: Ëmmer manner Acteure géife sech an den analyséierte Länner de 
Maart vun Tëlee, Radio, Zeitungen an Online-Contenu deelen. A fënnef Länner, dorënner 
nieft Lëtzebuerg och Polen a Spuenien, sinn d’Mediesecteuren der Etüd no am stäerkste 
konzentréiert.

Pluralismus och a klenge Länner méiglech

Datt Lëtzebuerg d’Negativlëscht mat uféiert, hätt net onbedéngt eppes mat der Gréisst 
vum Land ze dinn. Intuitiv kéint ee mengen, datt op engem klenge Marché net vill Plaz 
ass fir eng Multitude vu Medienofferen. (4) Dogéint schwätzt awer, datt grad kleng 
Länner wéi Malta, Kroatien a Slowenien der Etüd no a Saache Pluralismus am 
beschten ofschneiden. 

Als ee wichtege Facteur fir dat Lëtzebuerger Resultat gi (5) Schwaachpunkten am 
Konkurrenzrecht genannt. De Lëtzebuerger Konkurrenzrot kontrolléiert Fusiounen nom 
Krittär vun der dominanter Maartpositioun, spezifesch Reegele fir de Mediesecteur ginn 
et awer keng, sou de Constat. An déi onofhängeg Autoritéit ALIA géif (6) de Secteur 
vun den audiovisuelle Medien zwar iwwerwaachen, fir hir Aarbecht géif et awer net 
just u (7) Personal, mee och un engem legale Kader feelen, op deen d’ALIA sech kéint 
bezéien, fir d’Problematik vun der Maart-Konzentratioun ze beurteelen.

Konkurrenzrecht net adaptéiert

Iwwerdeems géif et keng Reegele ginn, fir eng (8) medieniwwergräifend 
Konzentratioun ze kontrolléieren. Effektiv sinn déi grouss Mediegruppen Editpress, 
Saint-Paul an RTL dacks a ville Medie present: vun Zeitung, Radio, Tëlee bis Internet. 
Kuckt een d’Medien eenzel, ass d’Konzentratioun am Radioberäich am stäerksten. 

Presentatioun vun engem lëtzebuergeschsproochege Medium
Dossier5_MA_Presentatioun

Sicht e Medium op Lëtzebuergesch (Internetsite, Radio, Tëlee, Zeitung, Zäitschrëft) oder 
eng Rubrick aus engem Medium eraus.  
Maacht an der Klass oder per Video eng kuerz Presentatioun a gitt virun allem drop an,  
a wéi wäit dës Rubrick oder dat ganzt Medium d’Lëtzebuergeschléieren ënnerstëtze kann.

LV Mediepluralismus

Orientéiert Iech fir Är Presentatioun un dësem Opbau: 

1. Aleedung

• Fir meng Presentatioun hunn ech … erausgewielt.

•  Ech erzielen Iech fir d’éischt e puer allgemeng Informatiounen iwwert dëst Medium an duerno 
erklären ech, firwat ech dat erausgesicht hunn an op wéi eng Manéier dëst Medium / dës 
Rubrick d’Lëtzebuergeschléieren ënnerstëtze kann.

2. Beschreiwung

•  Den Numm vun dësem Medium bedeit ... / weist op ... hin. 

• Et gëtt dëse Medium schonn / eréischt zënter ... 

•  D’Bäiträg an dësem Medium sinn an ... Sproochen, nämlech ...

•  An dëser Zeitung / An dëser Rubrick / Op dësem Internetsite / Op dësem Sender fënnt een …

... 

3. Perséinlech Appreciatioun

•  Ech liesen/kucken/lauschteren dëst Medium / dës Rubrick reegelméisseg/heiansdo/...

• Ech fannen dat interessant, well ...

•  Menger Meenung no kann dat beim Lëtzebuergeschléieren hëllefen, well ...

...

4. Schluss

•  Heimat ass meng Presentatioun fäerdeg. Merci fir d’Nolauschteren. 

Stellungnam zum Theema Vir- an Nodeeler vum Internet
Dossier5_SA_Stellungnam

HV Den Internet – Vir- an Nodeeler

Literatur A-sozial Medien

Den Internet huet d’Liewen a villen Hisiichte vereinfacht an d’Méiglechkeeten, 
déi sech am Netz bidden, schéngen onendlech ze sinn. Allerdéngs sinn duerch den 
Internet och eng Rei nei Problemer a Geforen entstanen. 
Wat sinn Ärer Meenung no Vir- an Nodeeler vum Internet? Fannt Dir, datt den 
Internet éischter eng positiv oder eng negativ Saach fir eis Gesellschaft an eist 
Liewen ass?  
Schreift en Text vu 400 – 500 Wierder, an deem Dir Är Meenung zu deem Theema 
sot. Begrënnt Är Meenung mat e puer Argumenter an illustréiert se mat Beispiller.

Aleedung 
•  An dëser Stellungnam setzen ech mech mat… auserneen
•  Dës Fro ass wichteg, well …
•  Zu dëser Fro kann ee sech op verschidde Manéieren äusseren 

Meenung
•  Ech sinn der Meenung, datt ...
•  Ech sinn iwwerzeegt, datt ...
•  Ech si gedeelter Meenung. Engersäits ..., mee anerersäits ...
•  Och wann ech dofir/dogéint sinn, mengen ech trotzdeem, datt ...
•  Obwuel ..., mengen ech, datt ... 

Argumenter
•  Dofir/Dogéint schwätzt, datt ...
•  En anert Argument dofir ass ...
•  Ee vun de wichtegste positiven/negative Punkten ass ...
•  En entscheedende Virdeel/Nodeel ass ... 
•  D’Haaptargument dofir/dogéint ass, datt ...
•  E wichtegen Awand ass ... 

Beispiller
•  E gutt Beispill dofir ass ...
•  Als Beispill kann een ... uféieren.
•  Dat gesäit een zum Beispill dorun, datt ... 

Schluss
•  Als Conclusioun/Schlussfollgerung wëll ech soen, datt ... 
•  Ech kommen zu där heiter Conclusioun/Schlussfollgerung: ...
•  Meng Argumenter féieren zu där heiter Conclusioun/Schlussfollgerung: ...
•  Ofschléissend wëll ech bemierken, datt ...
•  Um Enn / Zu gudder Lescht ...

Literaresch Texter zum Theema Medien
Dossier5_Literatur

Dir fannt hei zwee Texter, déi sech op verschidden Aart a Weis mam Theema Medie 
befaassen. Et handelt sech éischtens ëm en nach net verëffentlechten Text vum Joseph Kayser 
iwwert sozial Medien an zweetens ëm e Gedicht vum Josy Braun, dat déi Lëtzebuerger 
Presselandschaft illustréiert. 
Dëst Gedicht an nach eng ganz Partie aner Texter zum Theema Medie vu verschiddenen 
Auteuren an dräi verschiddene Sprooche fënnt een och an der Publikatioun E Buch am Zuch, 
2017. E Buch am Zuch ass eng Initiativ vun der A.s.b.l. Freed um Liesen a vum Lëtzebuerger 
Literaturarchiv, a Kooperatioun mat der CFL. 

A-sozial Medien

Den Einstein hätt anscheinend gesot, den Universum an d’Dommheet vun de Mënsche 
wären onendlech. Beim Universum wär hien sech zwar net ganz sécher. Sou steet 
ëmmer mol nees am Internet ze liesen, zemools op esou selwer gemaachte Schëlter 
op Facebook. Och no villem Sichen ass et allerdéngs net gelongen, dat ze beweisen. 
Et kann ee vill méi dovunner ausgoen, dass dat eppes ass, wat an de soziale Medie 
verbreet gëtt, well et gutt oder einfach nëmme lëschteg kléngt. Natierlech gëtt och 
ëmmer nees satiresch behaapt, alles, wat am Internet stéing, wär och wouer, an dat 
schonn zanter 1908. Dat wär awer héchstens fir Facebook zoutreffend … mee halt! 
Facebook ass eréischt 2004 gegrënnt ginn. Et muss een also oppassen an et däerf een 
net alles fir boer Mënz huelen.

Instagram war jo eigentlech an d’Liewe geruff ginn, fir dass d’Leit Biller vun hirem 
Iesse kéinte verëffentlechen. Mee dat stëmmt alt erëm net. D’Entwéckler vun där 
Plattform hate ganz einfach Problemer, fir Biller a Videoen op eng effikass a schnell 
Aart a Weis auszetauschen. Déi üblech Servicer waren hinnen net gutt genuch an dofir 
hu si eppes Eegenes programméiert.

2. Liest déi éischt véier Abschnitter vum Text a markéiert all d’Informatiounen, 
déi Dir zu deenen dräi sozialen Netzwierker Facebook, Twitter an Instagram 
kritt. Vergläicht duerno mat Ärem Noper. 

1. Lauschtert den Text vum Joseph Kayser.

Twitter ass kuerz duerno opgedaucht a gëtt der initialer Bestëmmung nach ëmmer 
gerecht. D’Plaz ass begrenzt an et däerf een nëmmen eng bestëmmt Zuel vun Zeechen 
twitteren. Et kann een och re-twitteren, also de Beschass einfach esou weiderschécken. 

Dës Plattformen hunn eppes gemeinsam: Se gehéiere Privatleit. Et däerf een deemno 
net dovunner ausgoen, dass een do Informatioune fënnt, déi professionell iwwerpréift 
an nogesicht gi sinn. Anerersäits däerf een och net mengen, et däerft een do egal wat 
behaapten oder zu engem soen. Esou Verstéiss géint d’Netiquette kënnen nämlech 
gemellt ginn. Wann et schlëmm genuch ass, gëtt och alt emol d’Police an d’Justiz 
beméit. Meeschtens ass et awer d’Plattform selwer, déi e Benotzer zäitweis späert oder 
Inhalter läscht.

Iwwer sozial Medie léieren och ëmmer méi Mënsche sech kennen. Se mussen dofir emol 
net méi virun d’Dier goen. Se kënne frou matenee sinn, Gemeinsamkeeten entdecken, 
sech austauschen, matenee streiden, zu richtege Feinde ginn, alles vun hannert engem 
Display erfort, obschonn se sech nach ni begéint sinn. An esou engem Fall läscht een 
dee Frënd nees aus senger Frëndeslëscht oder et verfollegt, oder wéi ee misst soen, et 
„followed“ een deen net méi. Alles virtuell, ouni dass een e Patt zesumme gedronk hätt 
oder sech d’Wouerecht direkt an d’Gesiicht gesot hätt. Praktesch, oder?

Oft weess een net méi, wann een enger realer Persoun géigeniwwersteet, wéi dat 
Soziaalt iwwerhaapt nach funktionéiert. Heiansdo gesäit een am Restaurant eng Koppel 
do sëtzen a jidderee kuckt op säi Schierm an tippt. Da kann ee sech froen, ob se sech 
vläicht grad eppes erzielen, een deem aneren, wat se esou direkt vläicht guer net méi 
fäerdegbréngen: „Hues De schonn eppes fonnt?“ – „Neen, ech muss de QR-Code nach 
scannen, fir d’Kaart ze kucken.“ – „Hei, ech schécken der de Link, dat geet méi séier.“ 
Owes leien se dann am Bett a schécke sech iwwer Whatsapp oder Telegram e grousst 
Häerz, wat ronderëm sech dréint a klappt a wënsche sech „Gutt Nuecht“. Majo dann: 
Gutt Nuecht.

©Nach net verëffentlechten Text vum Joseph Kayser, 2021.

3. Sinn déi Saachen, déi Dir markéiert hutt, Fakten? 
Diskutéiert a klenge Gruppen.

4. Liest elo déi lescht zwee Abschnitter. Wat sinn dem Text no d’Vir- an 
d’Nodeeler vu soziale Netzwierker bei tëschemënschleche Bezéiungen? 
Markéiert am Text an diskutéiert duerno zu zwee oder a klenge Gruppen. 

Den Auteur behaapt, datt ...
Ech mengen, déi Informatioun baséiert (net) op Fakten. 
Hie seet och, datt ...
Ech si mer sécher, datt dat (net) stëmmt, well ...

Josy Braun

D’Zeitong liesen

Deen een ass Pensionär, deen zweete Bauer,
deen drëtten Invalid, dee leschte Schmadd.
Um helle Wäerteg, mueres géint zéng Auer,
gesäit een si um ronnen Dësch beim Patt.

Se komme bei de Mätti d’Zeitong liesen.
De ganze Stouss läit prett op hirem Dësch.
Just „Moien!“ Näischt vu Rent, Geschäft a Wiesen;
d’éischt d’Neiegkeeten, lo sinn déi nach frësch!

D’„Wort“ hunn se jo doheem, dat bleift och leien.
Déi aner Blieder hunn de Virzock hei.
Wat huet dann d’„Bild“ haut nees fir Schwéngereien?
Wat steet am „Journal“ fir eng Kueberei?

Den „Feierkrop“ an d’„Land“, déi keeft de Mätti
fir si eleng, all Freideg mueres fréi.
Hie weess, soss sëtzen se déisäit beim Betty.
An ’t kritt een si de ganzen Dag net méi.

Hei!, d’ „tageblatt“, dat liesen se vun hannen.
Den Tunn huet et fir d’éischt, hien ass fréi do.
E liest a liest, amplaz sech ze begannen,
déi aner kucken ongedëlleg no.

Mä meeschtens klappt et awer mam Verdeelen;
dann huet all „Stëmmchen“ brav säi Blat am Grapp.
Dertëschent duerf kee Kaffi, Pättchen, feelen;
do suergt de Mätt fir d’Jonge wéi e Papp.

Se wëssen et jo laang schonn allegueren,
datt d’Liesen si all Dag eng deier gëtt.
Se sëtze bei dem Mätt net fir ze spueren,
d’Abonnement z’ëmgoen, - neen, dat net ! -,

mä d’Frae wëllen d’„Wort“ am Stot, keng aner!
An duerfir wëssen déi sou muenches net.
„Tipptopp“, son sech déi véier „Indianer“:
„Méi wëssen, ass dat Wichtegst, wat et gëtt!“

9.12.1994

Quell: Queesch derduerch
Editions Phi, 2000

5. Liest a lauschtert d'Gedicht vum Josy Braun. Wat weist drop hin, datt et sech 
ëm kee ganz rezenten Text handelt. Diskutéiert a klenge Gruppen. 

Lëtzebuergesch léieren
Dossier5_Sprooch

1. Kuckt d’Säite 16 – 20 vum Magasinn edi1-2020. Ëm wat geet et op dëse  
Säiten? Wat fir Outile kennt Dir vun deenen, déi hei virgestallt ginn?

© Infomagazin fir Elteren, edi1-2020, MENJE

© Infomagazin fir Elteren, edi1-2020, MENJE

© Infomagazin fir Elteren, edi1-2020, MENJE

De ganze Magasinn fënnt een hei:
https://men.public.lu/content/dam/men/catalogue-publications/edi-infomagazin-fir-elteren/2020/edi-1-2020.pdf

© Infomagazin fir Elteren, edi1-2020, MENJE

2.  Liest den Artikel iwwert den LOD. Diskutéiert duerno zesummen a klenge 
Gruppen iwwert dës Froen:

Wéi dacks benotzt Dir den LOD? Firwat benotzt Dir en?
Benotzt Dir och aner Dictionnairen? 
Gëtt et e Wuert, dat net am LOD ass, mee dat Dir gär dran hätt? Sot firwat.

3.  Gitt op https://infolux.uni.lu/schnessen/, fir nach méi Informatiounen iwwert 
d’Schnëssen-App ze kréien. Kuckt Iech d’Resultater vu verschiddene Wierder un.

4. An dësen dräi Sätz si vill Feeler! Loosst d’Sätz op www.spellchecker.lu verbesseren 
a kontrolléiert, wat fir Feeler dëse Computerprogramm erkennt a wat fir net. 

1. Ech ginn all Daag matt mengem Hond spazéieren an daat mëcht mier viel Spass!
2. Ech ginn all Daach mat mengem Hond spadséieren an dat mëscht mir vill Spaass!
3. Ech ginn alles Dag mat menger Hond spadséieren an dat maache mech vill Spasss!

